
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
8 հունիսի 2011 թվականի №287Ա
քաղ. Երևան
№ԱԿԵԿ-092/1 ԹՈՒՅԼՏՎՈՒԹՅՈՒՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2009 ԹՎԱԿԱՆԻ ՀՈՒԼԻՍԻ 29-Ի №426Ա, 2009 ԹՎԱԿԱՆԻ ՕԳՈՍՏՈՍԻ 5-Ի №454Ա, 2009 ԹՎԱԿԱՆԻ ՀՈԿՏԵՄԲԵՐԻ 14-Ի №648Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 


 Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, 17.1-րդ հոդվածը և հաշվի առնելով «ՄԵՆԹՈՐ ԳՐԱՖԻԿՍ ԴԻՎԵԼՈՓՄԵՆԹ ՍԵՐՎԻՍԻՍ» փակ բաժնետիրական ընկերության 2011 թվականի մայիսի 13-ի դիմումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Ուժը կորցրած ճանաչել`
1) Հայաստանի Հանրապետության տրանսպորտի և կապի նախարարության կողմից 2005 թվականի դեկտեմբերի 28-ին «Պոնտե Սոլյուշնս» փակ բաժնետիրական ընկերությանը տրամադրված ռադիոէլեկտրոնային միջոցների տեղադրման համար ռադիոհաճախությունների հատկացման №ԱԿԵԿ-092/1 թույլտվու​թյունը,
2) Հայաստանի Հանրա​պետության հանրային ծառայությունները կարգա​վո​րող հանձնաժողովի`

ա. 2009 թվականի հուլիսի 29-ի «Պոնտե Սոլյուշնս» փակ բաժնետիրական ընկերությանը տրամադրված №ԱԿԵԿ-092/1 թույլտվու​թյունը վերա​ձևակեր​պելու մասին» №426Ա որոշումը,
բ. 2009 թվականի օգոստոսի 5-ի «ՄԵՆԹՈՐ ԳՐԱՖԻԿՍ ԴԻՎԵԼՈՓՄԵՆԹ ՍԵՐՎԻՍԻՍ» փակ բաժնետիրական ընկերության նկատմամբ տույժ կիրառելու մասին» №454Ա որոշումը,
գ. 2009 թվականի հոկտեմբերի 14-ի «ՄԵՆԹՈՐ ԳՐԱՖԻԿՍ ԴԻՎԵԼՈՓՄԵՆԹ ՍԵՐՎԻՍԻՍ» փակ բաժնետիրական ընկերության բաժնեմասը օտարելուն համաձայնություն տալու մասին» №648Ա որոշումը:

2. «ՄԵՆԹՈՐ ԳՐԱՖԻԿՍ ԴԻՎԵԼՈՓՄԵՆԹ ՍԵՐՎԻՍԻՍ» փակ բաժնետիրական ընկերությանը` սույն որոշումն ուժի մեջ մտնելու պահից 15‑օրյա ժամկետում Հայաստանի Հանրապետության պետական բյուջե վճարել ռադիոհաճախա​կանության օգտագործման վճարի գծով մինչև 2011 թվականի մայիսի 13-ն առաջացած երեսունյոթ հազար հարյուր ութսուն դրամ ապառքը, որից 2011 թվականի ապրիլի 26-ից մինչև 2011 թվականի մայիսի 13-ն ընկած ժամանակահատվածի համար տույժ` վեց հարյուր քառասուն դրամ, և վճարման անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով:

3. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ` 
Ռ. ՆԱԶԱՐՅԱՆ
 ք. Երևան
 8 հունիսի 2011 թ.

